
NAMMINERSORNERULLUTIK OQARTUSSAT  GRØNLANDS HJEMMESTYRE  

Aningaasanut Nunanullu Allanut Naalakkersuisoq 

Landsstyremedlem for Finanser og Udenrigsanliggender 

Inatsisartunut ilaasortaq Lene Knüppel, Demokraatit 

§ 36-mut atatillugu kalaallit aningaasai pappiaqqat pillugit apeqqutinut 

akissut 

 

Naalakkersuisut kalaallit aningaasai pappiaqqat pillugit apeqqutinik arlalinnik 

tigusaqarput, tamatumunngalu atatillugu imatut akissutissaqarlutik. 

 

Apeqqut siulleq 

Naalakkersuisut akissuteqaataata ilaani imatut allaqqasoqarpoq: ”Massakkut 

Naalakkersuisut ilimaginngilaat, naalagaaffiup aningaaseriviutaata sinneqartooru-

taanik agguaasarneq allannguuteqassasoq. 

Naalakkersuisut isumalluarnerat sumik tunngaveqarpa? 

 

Akissut 

Kalaallit Nunaanni naalakkersuisut, danskit naalakkersuisuisa naalagaaffiullu ani-

ngaaseriviutaata akornanni oqallinnermut atatillugu naalagaaffiup aningaaseriv-

iutaata sinneqartoorutaasa allannguuteqarsinnaanerannut periarfissaq 

eqqaaneqanngilaq. Taamaattumik sinneqartoorutinik agguaasarnerup allan-

nguuteqarnissaanik naatsorsuuteqarnissamut Naalakkersuisut maannangaaq tun-

ngavissaqanngillat. Maannakkut isumaqatigiissutip kingunerisaanik Nammin-

ersornerullutik Oqartussat naalagaaffiup aningaaseriviutaata ataatsimut sinne-

qartoorutaanit pissarsiaqartarput. 

 

Apeqqutit aappaat 

Naalakkersuisunit piviusutut isigineqarpa, Kalaallit Nunaat Savalimmiullu ungasin-

nerusoq isigalugu naalagaaffiup aningaaseriviutaata sinneqartoorutaanik pis-

sarsisarnissaat, assigiinngitsumik naatsorsorneqartassasut, assigiinngissutsimut 

pissutaasoq peerneqarpat kalaallit aningaasaasa pappiaqqat atulernerisigut? 

 

Akissut 

Qulaani akissut nangillugu naalagaaffiup aningaaseriviutaata sinneqartoorutaanik 

agguaasarnerup allannguuteqarnissaanik naatsorsuuteqarnissamut naalakker-

suisut maannangaaq tunngavissaqanngillat. 

 

Apeqqutit pingajuat 

Naalakkersuisut apeqqummik paatsuugaqarsimagunarmata, nutaamik akissutis-

inissara piumasaraara. Isumaga malillugu, Naalakkersuisut, Kalaallit Nunaata 

namminersulernissaanik anguniagaqartut, siunissami aningaasaqarnermut poli-

tikkimik aamma isumaliuuteqarsimasariaqaraluarmata. Naalakkersuisut akeru-

sussinnaanavianngilaat, naalagaaffimmut suliassarinerarlugit, apeqqutit imaat-

tunut: Naalakkkersuisut qanoq anguniagaqassappat namminersulernissaq, iller-

sornissamut politikki, nunanut allanut politikki pillugu. Tassa immaappa Naalakker-

suisut kissaatiginngikkaat taakku qanoq iliuuseqarfiginissaat? 

 

Akissut 

Namminersorneq pillugu inatsisartutigoortumik ataatsimut isumalioqatigiissitami 

maanna annertuumik qulaajaasoqarpoq. Taamaakkaluartoq aningaasaqarnermut 

politiki pillugu apeqqut Namminersorneq pillugu Isumalioqatigiissitaasimasumi 

imaluunniit maanna ataatsimut isumalioqatigiissitami oqallisigineqarsimanngilaq. 

 

Namminersorneq pillugu oqallinnermi aningaasaqarnermut politikip annertusiartor-

tumik oqaluuserineqartarnissaa siunissami pinngitsoorneqarsinnaanngilaq. 

 

Aningaasaqarnermut politiki maannangaaq naalagaaffimmit ingerlanneqarpoq, 

taamaattumik aningaasaqarnermut politi Kalaallit Nunaannut atuuttoq naluneqan-

ngitsutut Danmarkimit oqaasertalersorneqartarpoq.  

 

Taamaakkaluartoq ineriartorneq ilutigalugu Danmarki namminersortumik anin-

gaasaqarnermut politikimik aqutsinissamut mikivallaangajalerpoq, tamanna 

ilaatigut takuneqarsinnaavoq ØMU-mi ilaasortanngorsinnaanermut Danmarkimi 

oqallittoqarneratigut. Ajornartorsiut tamanna aamma Kalaallit Nunaanni annertune-

rusumik atorneqarpoq.  

 

Taamaattumik apeqqutaavoq Kalaallit Nunaat siunissami ungasinnerusumi suli 

danskit kroniannut, EU-mut taamaalillunilu Euromut ataannassanersoq imaluunniit 

Kalaallit Nunaat USA-mut taamaalillunilu amerikarmiut dollariannut atalissanersoq. 

 

Apeqqutit sisamaat 

Paasisaq ilumoorpa, Naalakkersuisunit isumaasoq, aningaasat pappiaqqat nutaat 

atornerini Kalaallit Nunaani aningaasat kaaviiaarnerisa nalunaarsornissaasa periar-

fissaat pitsaanerulersitsisussaanngitsoq? 

 

Akissut 

Kalaallit aningaasai pappiaqqat atuutilernerisa kingorna aningaasanik pilersuineq 

allanngornavianngilaq, tassalu naalagaaffiup aningaaseriviutaa Kalaallit Nunaannut 

maannamutut aningaasanik pappiaqqanik pilersuisuussaaq. Aningaasat pappi-

aqqat kalaallisut assiliartanikkiartuaarnissaat assigiinngissutituaavoq.  

 

Taamaalilluni aningaasat pappiaqqat assigiinngitsut atuuttut marluussapput, allatut 

oqaatigalugu akiliutissat atuuttut ataatsikkut marluussapput. Taamaattumik as-

sersuutigalugu takornariat danskit kroniinik nassarsinnaapput Kalaallit Nunaanniin-

nerminnilu akiliutitut atorlugit. 

Qulaani allassimasut tunngavigalugit naalakkersuisut naatsorsuutigaat kalaallit 

aningaasaannik pappiaqqanik atuilerneq Kalaallit Nunaanni aningaasat kaaviiaarti-

tat nalunaarsortarneranni periarfissanik immini pitsanngorsaataassanngitsoq. 

 

 

 

 

Inussiarnersumik inuulluaqqusillunga 

